
Beste Ouers 

Daar was Maandagmiddag heelwat heen-en-

weer gehardloop en groot opgewondenheid in 

die Saal soos ons potensiële wetenskaplikes 

hulle eksperimente opgestel en hulle plakkate 

uitgestal het.  Die reekse en kreatiwiteit was 

baie indrukwekkend en dit was bevredigend om 

te sien dat ons jong wetenskaplikes in detail 

kon beskryf wat hulle wou bereik, die proses 

wat hulle gevolg het om hul doelwit te bereik, 

en hulle gevolgtrekking.  Geluk 

aan almal wat 

ingeskryf het!  

Almal sal binnekort 

‘n Sertifikaat van 

Deelname 

ontvang.  Die 

Intersen- en Grondslagfase HOD’s, bygestaan 

deur die NW leerkragte het as beoordelaars 

opgetree.  Dankie aan Mev Torres vir die 

jaarlikse reël van die E kspo. 

Ons glo dis die vlak van sorg in ‘n 

skoolgemeenskap wat dit skei van enige “goeie 

skool”, en dit herkenbaar maak as ‘n 

uitstekende omgewing waarin jongmense kan 

groei.  Daar is baie goeie skole waarvan u kan 

kies, maar wat laat ‘n skool uitstaan?  Ons 

kinders word groot in ‘n gemeenskap wat 

individualisme aanmoedig en wat beïndruk is 

met manifestasies van materiële welstand en 

ons is omring met die ongelyke verspreiding 

van welstand.  Daarom is dit moeilik vir hulle 

om te glo dat mense werklik, in God se oë, 

gelyk is.  Dit is hoekom dit so belangrik is om 

‘n sin vir geregtigheid in ons kinders te 

ontwikkel, asook ‘n bewustheid van die 

verknorsing van die menige minder-

bevoorregtes. 

Ons is bewus 

daarvan dat dit 

voel asof ons 

altyd donasies 

soek, maar daar 

is gesê:  “Klop 

en die deur sal 

oopgemaak 

word, soek en 

jy sal vind.”  Dit is hulde aan die etos van ons 

skool en aan u, die ouers, wat sulke koesterende 

en ondersteunende tuistes geskep het, dat ons 

kinders so geredelik met bejaardes, weesk 

inders en dakloses kan empatiseer, en dat 

dieremishandeling hulle tot trane kan dryf.  

Daar is baie jongmense van hulle ouderdom 

wat net aan hulleself dink en wat bewustelik of 

onbewustelik die uitkyk dat ons geen 

verantwoordelikheid teenoor enige iemand 

behalwe onsself het nie, uitleef. 

 

Ondersteun asseblief ons uitreik aksies op enige 

moontlike manier.  Ons maak warm klere (veral 

truie en baadjies), gebreide vierkante, asook 

nuwe en tweedehandse komberse bymekaar en 

ons voorsien maandeliks kruideniersware aan 

‘n aantal families in Mamelodi.  Ons Graad 

Sewe Sosiale Verantwoordelikheidskomitee is 

baie aktief, en elke klas kry ‘n maand waarin 

hulle voedsel vir ons kospakkies aan die 

aangewese gesinne in Mamelodi voorsien. 

Dit is hierdie voortdurende Uitreik Projekte wat 

ons kinders leer om dankbaar te wees vir hulle 

eie goeie geluk, en om altyd bewus te wees van 

diegene in nood.  Ons nuut-gestigde “Interact” 

Klub, die junior been van die Rotariërs, het 

verlede week hulle eerste vergadering gehad.  

Hierdie groep jongmense gaan projekte 

identifiseer waarin hulle aktief betrokke kan 

raak – nie net deur geld te skenk nie, maar ook 

deur tyd te gee om vreugde en hoop na die 

lewens van andere te bring. 

 

 



 
Elke poging is dalk ‘n druppel in die see teen 
die agtergrond van armoede en lyding, maar dit 
is deur hierdie klein pogings dat ons op die ou 
end die wêreld verander.  Kom ons hou aan om 
kinders op te voed wat maklik herkenbaar is 
omdat hulle liefdevol, sorgsaam en bereid is om 
opofferings van geld en tyd te maak om 
vreugde aan ander te bring.  Dit is hierom dat 
hulle pragtig is in God se oë. 

Die Pauline Susters besoek ons jaarliks en bring 
‘n versameling geestelike boeke en ‘n reeks 
boeke oor geestelikheid en gebed (saamgestel 
en geskryf deur wêreldbekende skrywers), 
saam.  Hulle maak voorsiening vir alle 
ouderdomsgroepe, so dit is die moeite werd om 
‘n bietjie te kom kyk.  Hulle sal ook ‘n 
uitstalling van geestelike items aanbied wat 
ideaal sal wees vir kinders wat hierdie maand 
hulle Eerste Heilige Kommunie sal hê.  Die 
uitstalling sal op 3 en 4 Augustus van 09:00 – 
15:00 op die stoep buite die Melican 

Mediasentrum plaasvind.  Al 
ons kinders kry ‘n 

geleentheid om Dinsdag na 
die boeke te gaan kyk en 

een uit te soek.  ‘n 
Strokie met die 

details en prys van 
die boek sal dan 

huistoe gestuur 
word.  Daar is 

geen verpligting 
om te koop nie, maar 

indien u die boek wil hê, 
stuur asseblief die geld saam met u 
kind die volgende dag.  Ouers is welkom om 
die uitstalling te kom besoek! 

Ek weet daar is ‘n aantal ouers, veral in die 
Grondslagfase, wat belangstel om ‘n 
interaktiewe klas te kom bywoon, maar wat nie 
op 20 Julie ná 19:00 kon bly om die Graad Een 
leerkragte in aksie te sien nie.  Me Deetlefs was 
so vriendelik om aan te bied om op Vrydag, 20 
Julie om 14:00 ‘n demonstrasie in haar klas te 
doen.  Ouers word genooi om by haar aan te 
sluit.  U kinders mag ook saamkom – hulle is 
welkom om betrokke te raak. 

Ons vier graag die geboortes van al die nuwe 
boeties en sussies.  Om dit te kan doen is ons 
afhanklik van u om vir 
ons die inligting 
deur te stuur vir 
insluiting in die 
Nuusbrief.  Laat ons 
asseblief so gou as 
moontlik weet – dit is 
belangrik om hierdie 
belangrike gebeurtenis in die lewens van ons 
kinders te erken. 

Die eerste rondte van die Amesa Wiskunde 
Uitdaging vir Graad 4 - 7 word op 2 Augustus,  
om 14:00 – 15:00 by St Paulus gehou.  Die 
toegangsfooi is R5 en leerlinge mag as 
individue of in spanne deelneem.  Moedig 
asseblief u kind aan om deel te neem. 

Vrydag, 30 Julie:  Ouma en Oupadag 
Saterdag, 31 Julie:  Hokkieliga 
Mini-Sokker by Hatfield CS 
Mini-Hokkie by Rietondale:  Meisies O/7 – O/10 
Maandag, 2 Augustus: 
EHK Ouer Vergadering om 18:30 
Tennis C1 Seuns by Rietondale 
Tennis D4 Seuns by Loreto Queenswood 
Tennis D5 Seuns by St.Paulus vs Curro 
Tennis D1 Meisies by Tygervalley/St Paulus 
Dinsdag, 3 Augustus: 
Krieket vs Lynnwood Ridge:  O/13 A – Tuis 
O/12 A – Weg 
Woensdag, 4 Augustus: 
Krieket vs Cornwall Hill:  O/13 B – Weg 
Krieket vs Lynnwood Ridge:  O/9 A – Tuis 
Donderdag, 5 Augustus: 
Singapore Wiskunde Aanbieding vir Leerkragte: 
14:00 – 16:00 
Krieket: O/11 A – Loslootjie; O/10 A – Loslootjie – 
Geen wedstryde 
Vrydag, 6 Augustus: 
St Dominikus-Dag - Mis 
Skool sluit om 12:30 en heropen op Dinsdag, 
10 Augustus 


